
                                              

 

 

Ф А Р М О И Ш И 
ВАЗИРИ  МАОРИФ ВА ИЛМИ  ЉУМЊУРИИ  ТОЉИКИСТОН 

 
аз 14 апрели соли 2020                №1444                  ш. Душанбе  

 
Дар бораи амалї намудании ќарори мушовараи Вазорати маориф  

ва илми Љумњурии Тољикистон аз 28 марти соли 2020, №4/22 
 

Бо маќсади амалї намудани ќарори мушовараи Вазорати маориф 
ва илми Љумњурии Тољикистон аз 28 марти соли 2020, №4/22 «Оид ба 
тасдиќи Ќоидањои ќабули донишљўён барои гирифтани тањсилоти олии 
дуюм  дар соли тањсили 2020-2021» мутобиќи банди 13-и Низомномаи 
Вазорати маориф ва илми Љумњурии Тољикистон (ќарори Њукумати 
Љумњурии Тољикистон аз 3 марти соли 2014, №145) ФАРМОИШ  
МЕДИЊАМ: 
 

1.Ќарори мушовараи Вазорати маориф ва илми Љумњурии 
Тољикистон аз 28 марти соли 2020, №4/22 «Оид ба тасдиќи Ќоидањои 
ќабули донишљўён барои гирифтани тањсилоти олии дуюм  дар соли 
тањсили 2020-2021» мавриди амал ќарор дода шавад (замима мегардад).  

2.Ба ректорон (директорон)-и муассисањои тањсилоти олии касбии 
Љумњурии Тољикистон супорида шавад, ки ќабули довталабонро барои 
гирифтани тањсилоти олии дуюм тибќи талаботи Ќоидањои ќабули 
мазкур роњандозї намоянд. 

3. Раёсати тањсилоти олии касбї ва баъдидипломї (Ф. Њайдаров) 
риояи Ќоидањои ќабули мазкурро дар муассисањои тањсилоти олии 
касбии љумњурї таъмин намояд.  
          4.Назорати иљрои фармоиши мазкур ба зиммаи муовини вазир        
Д. Ќодирзода  гузошта шавад. 
 Асос: Ќарори мушовараи Вазорати маориф ва илми Љумњурии 
Тољикистон аз 28 марти соли 2020, №4/22  
 
 
                     Вазир        М. Имомзода 
 
 
 
 
Муовини вазир 
Раёсати тањсилоти олии касбї ва баъдидипломї 
Раёсати кадрњо ва корњои махсус 
Шуъбаи таъминоти њуќуќї ва котибот 



 

 

 

 

                                                                                                                                                                                                                                                                                                                               

                                        

 
 

 

ЌАРОРИ МУШОВАРАИ  
ВАЗОРАТИ МАОРИФ ВА ИЛМИ ЉУМЊУРИИ ТОЉИКИСТОН 

 
аз 28 марти  соли 2020      №4/22            ш. Душанбе 

 
Оид ба тасдиќи Ќоидањои ќабули донишљўён барои гирифтани 

тањсилоти олии дуюм дар соли тањсили 2020-2021 
 
Мушовараи Вазорати маориф ва илми Љумњурии Тољикистон 

лоињаи Ќоидањои ќабули донишљўён барои гирифтани тањсилоти олии 
дуюм дар соли тањсили 2020-2021-ро муњокима намуда,   
                                  Ќ А Р О Р   М Е К У Н А Д: 
 

1. Ќоидањои ќабули донишљўён барои гирифтани тањсилоти олии 
дуюм дар соли тањсили 2020-2021 тасдиќ карда шавад (замима мегардад).  

2.Ба ректорон (директорон)-и муассисањои тањсилоти олии касбї 
супорида шавад: 

2.1. Њангоми ќабули донишљўён барои гирифтани тањсилоти олии 
дуюм дар соли тањсили 2020-2021 талаботи бандњои Ќоидањои ќабули 
мазкурро ба роњбарї гиранд; 

2.2. Оид ба таъсиси комиссияи ќабули донишљўён барои гирифтани 
тањсилоти олии дуюм дар соли тањсили 2020-2021 то 25 майи соли 2020 
маълумот пешнињод намоянд; 

2.3. Аз натиљаи кори комиссияи ќабул то 20 сентябри соли 2020 ба 
Вазорати маориф ва илми Љумњурии Тољикистон њисоботи муфассали 
тањлилї ирсол намоянд. 

3. Раёсати тањсилоти олии касбї ва баъдидипломї (Ф. Њайдаров) 
риояи Ќоидањои ќабули мазкурро дар муассисањои тањсилоти олии 
касбии љумњурї таъмин намояд.  

4. Назорати иљрои ќарори мазкур ба зиммаи муовини вазир            
Д. Ќодирзода гузошта шавад. 

 
 

 Раиси мушовара,                                        
          вазир                                                                  М. Имомзода                                                                    
 
 
 
 
 
 
                             



                                                                                                          Бо ќарори мушовараи 
                                                                                                                    Вазорати маориф ва илми 
                                                                                                                    Љумњурии Тољикистон 
                                                                                                                    аз 28 марти  соли 2020, 
                                                                                                                    №4/22  тасдиќ шудааст 

 

Ќоидањои  
ќабули донишљўён барои гирифтани тањсилоти  

олии дуюм дар соли тањсили 2020-2021 
 

1. Муќаррароти умумї 
1.Ќоидањои мазкур дар заминаи Конститутсияи Љумњурии 

Тољикистон, Ќонуни Љумњурии Тољикистон «Дар бораи маориф», 
Ќонуни Љумњурии Тољикистон «Дар бораи тањсилоти олии касбї ва 
тањсилоти касбии баъд аз муассисаи олии таълимї», «Низомномаи 
намунавї оид ба муассисаи таълимии тањсилоти олии касбии Љумњурии 
Тољикистон» ва дигар санадњои меъёрии њуќуќии соњаи маориф тањия 
шудааст. 
 2.Ќоидаи мазкур бо маќсади ба танзим даровардани ќабули 
донишљўён барои гирифтани тањсилоти олии дуюм дар Љумњурии 
Тољикистон, тайёр намудани мутахассисони варзидаи љавобгўи талаботи 
замон ва мувофиќ ба сохти иљтимоиву иќтисодии кишвар ва бозори 
мењнат, баланд бардоштани сатњи дониш ва малакаву мaњорати касбии 
шањрвандон тањия мегардад. 
 3. Бо назардошти дорои тањсилоти олии касбї будани шањрвандон 
муњлати тањсил барои гирифтани тањсилоти олии дуюм барои зинаи 
бакалавр новобаста аз шакли тањсил 3 сол ва барои зинаи мутахассис ва 
ихтисосњои њамгиро 4 сол (барои ихтисосњои соњаи тиб тибќи 
муќаррарот) муќаррар мегардад (Низомномаи тањсилоти олии дуюм 
ќарори мушовараи Вазорати маориф ва илми Љумњурии Тољикистон аз 
27.02.2019, №4/37).    
 4.Мувофиќи моддаи 41-уми Конститутсияи Љумњурии Тољикистон 
ва моддаи 19-и Ќонуни Љумњурии Тољикистон «Дар бораи маориф» ба 
шањрвандоне, ки тањсилоти олии касбї доранд, гирифтани тањсилоти 
олии дуюм (тањсилоти минбаъдаи олии касбї) дар асоси шартнома 
(пулакї) иљозат дода мешавад. 
  

2.Тартиби ќабули довталабон 
 
5. Барои гирифтани тањсилоти олии дуюм шањрвандони Љумњурии 

Тољикистон ва шањрвандони хориљие, ки дорои диплом дар бораи хатми 
муассисаи тањсилоти олии касбї мебошанд (пас аз эътирофи 
баробарарзишии дипломи онњо), ќабул карда мешаванд.  

6.Тибќи тартиби муќарраргардида баробарарзишии дипломњои 
пешнињодгардидаро Агентии назорат дар соњаи маориф ва илми назди 
Президенти Љумњурии Тољикистон муайян менамояд. 
 7.Бо маќсади ќабули њуљљатњои довталабон барои гирифтани 
тањсилоти олии дуюм, ташкил ва гузаронидани суњбати ќабули онњо бо 
фармоиши ректор (директор)-и муассисаи тањсилоти олии касбї 



комиссияи ќабул таъсис дода мешавад. Раиси комиссияи ќабули  
муассисаи тањсилоти олии касбї ректор (директор) мебошад. Дар ваќти 
набудани раис ваколатњои ў ба зиммаи муовини раис (муовини ректор  
оид ба таълим) гузошта мешавад. 

8.Ректор (директор)-и аз њисоби омўзгорони таљрибадор, номзадњо 
ва докторњои илм котиби масъули комиссияи ќабулро баъд аз мувофиќа 
бо Вазорати маориф ва илми Љумњурии Тољикистон таъин менамояд. 
Котиби масъули комиссияи ќабул, љонишин ва котибони техникї аз ду 
сол зиёд пайињам таъин карда намешаванд. Љойивазкунї байни котиби 
масъул, љонишин ва котибони техникї манъ аст.  
  9.Муассисаи тањсилоти олии касбї танњо бо доштани иљозатномаи 
пешбурди фаъолияти таълимї њуќуќ дорад, ки ќабули довталабонро аз 
рўи равия ва ихтисосњои мухталиф расман эълон намояд (филиали 
муассисаи тањсилоти олии касбї бояд мустаќиман иљозатномаи 
пешбурди фаъолияти таълимї дошта бошад). 

10.Муассисаи тањсилоти олии касбї вазифадор аст, ки 
довталабонро бо иљозатномаи пешбурди фаъолияти таълимї ва инчунин 
шањодатномаи аккредитатсияи давлатї шинос намояд.  

10.Комиссияи ќабули муассисаи тањсилоти олии касбї бояд то 
ќабули њуљљатњои довталабон номгўи равия ва ихтисосњо, теъдоди 
ќабулро аз рўи равия ва ихтисосњо тариќи шартномавї эълон намояд. 

11.Ќабули донишљўён барои гирифтани тањсилоти олии дуюм 
танњо тибќи шартнома дар асоси иљозатнома оид ба пешбурди 
фаъолияти таълимї дар мувофиќа бо Вазорати маориф ва илми 
Љумњурии Тољикистон  иљозат дода мешавад.  

12.Комиссияи ќабули муассисаи тањсилоти олии касбї бояд то 
ќабули њуљљатњои довталабон номгўи саволномањои суњбатро аз рўи 
равия ва ихтисосњо тањия намуда, теъдоди ќабули донишљўёнро тибќи 
наќшаи ќабул аз рўи равия ва ихтисосњои амалкунанда аз њисоби буљети 
љумњурї ва шартномавї эълон намояд. 

13.Муњлати пешнињоди њуљљатњои довталабон ба комиссияи ќабул 
аз 20 июн  то 20 август ва муњлати гузаронидани суњбат  аз 21 то 28 
август таъин карда мешавад.  

14.Довталабон барои гирифтани тањсилоти олии дуюм мутобиќи 
санадњои меъёрии њуќуќии зинаи тањсилоти олии касбї ва ќоидаи мазкур 
ба комиссияи ќабули муассисаи тањсилоти олии касбї дар муњлати 
муќарраргардида њуљљатњои зеринро пешнињод мекунанд: 

-ариза ба номи ректор (директор)-и муассисаи тањсилоти олии 
касбї; 

-дипломи намунаи давлатї (асл) бо замимааш дар бораи хатми 
муассисаи тањсилоти олии касбї;  

    -нусхаи дафтарчаи мењнатї дар хусуси фаъолияти корї вобаста ба 
самт, равия ва ихтисоси интихобкарда; 

- 6 дона сурати андозаи 3 х 4 см; 
- маълумотномаи тиббї (шакли №038);                                                                                                                                                                                                                                                                                                                                                                                                                                                                                                                                                                                                                                               
- шиноснома ё њуљљат дар бораи тасдиќи шахсият. 
15.Баъд аз суњбати комиссия гузаштани довталаб барои ќабул ба 

сафи донишљўён ќарори комиссияи ќабул бароварда мешавад.  



 16.Довталабон барои гирифтани тањсилоти олии дуюм дар асоси 
талаботи Ќоидањои ќабули мазкур ба муассисањои тањсилоти олии касбї 
тариќи суњбат ќабул карда мешаванд. 

17.Дар давраи гузаронидани суњбат бо фармоиши ректор 
(директор) комиссияи апеллятсионї таъсис ёфта, раиси он таъин карда 
мешавад. Дар ваќти набудани  раис ваколатњои ў ба уњдаи муовини   
раис гузошта мешавад. Ба њайати комиссияи апеллятсионї чун ќоида ба 
сифати экспертњои бетараф омўзгорони муассисањои тањсилоти олии 
касбї  љалб карда  мешаванд. 

18. Аз рўи натиљањои суњбат довталаб њуќуќ дорад, ки оид ба 
натиљаи бањои дар суњбат гирифтааш ба комиссияи апеллятсионии назди 
муассисаи таълимї ба таври хаттї дар муњлати то 3 рўз мурољиат 
намояд. Баррасии апеллятсия аз нав аз суњбат гузаштан набуда, танњо 
санљиши дурустии бањои суњбати дохилшавї мебошад. 

Баъди баррасии апеллятсия ќарори комиссияи апеллятсионї оид ба 
бањои суњбат ќабул карда мешавад. Дар мавриди ба миён омадани 
зарурати таѓйир додани бањо бо ќарори комиссияи апеллятсионї дар 
протоколи суњбат таѓйирот ворид карда мешавад.  
 19. Натиљаи суњбат дар протоколи махсус ќайд карда мешавад 
(нусхаи протокол замима мегардад). 

20. Њаљми маблаѓи тањсил дар асоси ќарори Шўрои олимон муайян 
ва бо Хадамоти зиддиинњисории назди Њукумати Чумњурии Тољикистон 
мувофиќа карда шуда, аз тарафи Вазорати маориф ва илми Љумњурии 
Тољикистон тасдиќ ва дар Ќоидањои ќабули муассисаи таълимї дарљ 
мегардад. Довталабон баъди аз суњбат гузаштан, фаќат дар сурати 
пардохт намудани маблаѓи тањсил тибќи талаботи ќарордод ба 
муассисаи таълимї  ќабул карда мешаванд.  

21.Довталабоне, ки дар рўзи муайяншуда бесабаб ба суњбати ќабул 
њозир нашудаанд, аз суњбат нагузашта њисобида мешаванд.  

22.Назорат аз болои фаъолияти комиссияи ќабули муассисањои 
тањсилоти олии касбии Љумњурии Тољикистон аз тарафи Вазорати 
маориф ва илми Љумњурии Тољикистон ва маќомоти дахлдор ба амал 
бароварда мешавад. 

23.Таъмин, риоя ва иљрои Ќоидаи ќабули мазкур барои њамаи 
муассисањои тањсилоти олии касбии Љумњурии Тољикистон новобаста аз 
шакли ташкилию њуќуќї ва тобеияти идоравї њатмї мебошад.   
  24.Ба шахсоне, ки муассисањои тањсилоти олии касбиро тибќи 
наќшаи таълимии тањсилоти дуюм бомуваффаќият хатм менамоянд, 
диплом ва нишонаи намунаи давлатии дар бораи тањсилоти дуюми олии 
касбї муќарраршуда бо тахассуси мувофиќ дода мешавад. 

25.Њангоми аз муассисаи тањсилоти олии касбї хориљ шудани 
донишљў тартиби бозпас додани маблаѓи пешпардохтшуда дар асоси 
шартномаи байни муассисаи тањсилоти олии касбї ва шахси њуќуќї ё 
воќеї амалї карда мешавад. 
 26.Фармоиши ректори муассисаи тањсилоти олии касбї барои 
ќабули донишљўён барои гирифтани тањсилоти олии дуюм то 31 август  
дар асоси ќарори комиссияи ќабул ба тавсиб расонида мешавад. 

 



                                                                                                         Замимаи 1 
 

ПРОТОКОЛИ №_____ аз __________ соли 20____ 
                                                                                           

 
Оиди гузаронидани суњбат барои гирифтани тањсилоти олии дуюм 

 
Бо довталаб  _________________________________________________  

     (ному насаб) 

дар таърихи «_____» ___________соли 20___ дар комиссияи қабули 
__________________________________________________________________ 

(номи муассисаи таълимї) 

суњбат баргузор гардид. 
  Ба комиссияи қабул тибқи «Ќоидањои ќабули донишљўён барои 

гирифтани тањсилоти олии дуюм»  ҳуљљатҳои зарурї пешниҳод шудаанд.   
Аз он љумла: 
1. Диплом (№________) дар бораи хатми __________________________ 

                                                                                    (номи муассисаи таълимї) 

ихтисоси__________________________________________________________ 
2. Ба довталаб суњбати тахассусї аз рўи ихтисос баргузор карда 

мешавад (саволњо бо љавобњояш њатман замима гардад) 
 

Комиссияи қабул аз рўи суњбат чунин хулоса баровард: 
      1. Сатҳи дониши довталаб дар асоси суњбат __________________ 
___________________________________________________ ҳисобида шавад. 

                           (қаноатбахш, ѓайриқаноатбахш) 

 

2. Тибқи «Ќоидањои ќабули донишљўён барои гирифтани тањсилоти 
олии дуюм» ба сафи донишљўёни курси _________ шуъбаи 
______________шакли  тањсили  шартномавї аз рўи ихтисоси ___________ 
 (рўзона ва ё ѓоибона)   

____________________________________________________________________ќабул карда шавад. 
    
                                                 

 
 
Раиси комиссияи қабул           __________________________________ 
Аъзоёни комиссияи қабул       __________________________________ 

                        __________________________________  
                        __________________________________екани 
факултет ______________________________________ 

 
 
 
 
 


